DRÉACHT

PÁIPÉAR BEARTAIS 22 DEN ATHBHREITHNIÚ AR RIARACHÁN POIBLÍ

PLEANÁIL BUNAITHE SA CHEANTAR AN EASTÁIT OIDEACHAIS

Forbhreathnú

1.          Is é cuspóir an pháipéir seo an cur chuige i leith pleanála bunaithe sa 

             cheantar a leagan amach, atá á thabhairt isteach le pleanáil straitéiseach an

             tsoláthair oideachais a fheabhsú.

2.          Ina ráiteas don Tionól ar 4 Nollaig 2007 chuir an tAire Oideachais béim ar ról

             pleanála bunaithe sa cheantar i dtaca le athchóirithe iarbhunscoile a 

             sheachadadh de. I ráiteas ina dhiaidh sin ar 4 Márta 2008, thug an tAire 

             breac-chuntas ar bhearta eatramhacha le grúpaí amteoranta a bhunú, dírithe 

             ar phleanáil bunaithe sa cheantar a thabhairt chun cinn san earnáil 

             iarbhunscoile. Pléann an páipéar leis an bheartas a bhaineann le pleanáil 

             bunaithe sa cheantar agus coinne le bunú an Údaráis Oideachais agus 

             Scileanna (ÚOS).

3.          Baineann pleanáil bunaithe sa cheantar le riachtanais oideachais ceantair sa 

             todhchaí a réamh-mheas agus pleanáil le riar do na riachtanais sin. Is é an 

             lárchuspóir atá aici leordhóthain áiteanna oideachais a sholáthar tríd an 

             mheascán cuí áiseanna, den mhéid cheart, sna suíomhanna cearta. Tá fócas

             níos leithne ag pleanáil bunaithe sa cheantar ná scoileanna agus coláistí 

             amháin; cumhdaíonn sí seirbhísí don óige agus soláthar luathbhlianta, agus is

             féidir go gcuimseoidh sí soláthar eile pobail. Léiríonn sí pleanáil ar bhonn 

             chórais iomláin, ag oibriú tríd an chaidreamh idir réimsí agus earnálacha

             éagsúla le eolas a chur ar fáil i leith moltaí agus cinntí a bhaineann le

             hinfheistíocht. Ba mholadh de chuid an Athbhreithnithe Straitéisigh ar 

             Oideachas (Tuarascáil Bain) gurbh fhéidir le pleanáil an eastáit oideachais a 

             bheith bainteach le pleanáil i réimsí eile mar shláinte, sheirbhísí sóisialta, 

             oideachas aosach, sholáthar óige, spórt, ealaíona agus áineas agus atógáil

             agus forbairt pobail.

4.          Is príomhthiománaí, a bhuntacaíonn le cur chuige pleanála bunaithe sa 

             cheantar, an cuspóir córas áiseanna maithe inbhuanaithe oideachais a 

             sholáthar. Mar shampla, mhínigh Tuarascáil Bain gur bunúsach pleanáil 

             bunaithe sa cheantar i leith na sprice go mbeadh scoileanna atá éifeachtach,

             éifeachtúil, inbhuanaithe ó thaobh an oideachais ag freastal ar phobail. Agus

             iad le chéile, ba chóir dóibh riar do riachtanais gach dalta sa phobal tríd an 

             tairbhe is mó a bhaint as úsáid a n-áiseanna le leas gach duine, agus trí

             rannadh agus chomhoibriú san áireamh.

5.          Cumhdaíonn pleanáil bunaithe sa cheantar an próiseas a aimsíonn an 

             riachtanas le soláthar i gceantar, ar bhonn trasearnála, agus a thugann faoi trí 

             thionscadail ar leith a aimsiú agus a thabhairt chun críche. Cumhdaíonn sí

             riachtanais an duine aonair ó na luathbhlianta trí sholáthar scoile, óige agus

             Breisoideachais, agus san am chéanna tá sí freagrach as ceisteanna 

             trasearnála agus as idirspleáchais idir soláthraithe agus ceantair chomh 

             maith. Ba chóir go mbeadh an cur chuige seo ina chuidiú le tabhairt faoi roinnt

             fadhbanna a bhaineann leis na próisis traidisiúnta i leith áiseanna pleanála,

             agus na heaspaí seo a leanas san áireamh:

· easpa comhtháite, comhordaithe agus comhsheasmhachta idir gníomhaíochtaí pleanála na n-údarás éagsúil oideachais; agus

· easpa pleanála cuimsithí straitéisí; ina áit sin dírítear ar an áis aonair.

6.          Mar thoradh ar phleanáil bunaithe sa cheantar beidh sainaithint tionscadal i 

             gcomhair maoinithe taobh istigh de leithdháiltí atá leagtha síos.

Príomh-chomhpháirteanna sa Phróiseas Pleanála Bunaithe sa Cheantar

7.          Tá sé beartaithe go gcumhdóidh an próiseas pleanála bunaithe sa cheantar

             roinnt príomh-chomhpháirteanna mar seo a leanas:

· Eolas Cuimsitheach ar Bhainistiú Sócmhainní;

· Pleananna Ceantair;

· Pleananna Infheistíochta Straitéisí; agus

· Breithmheasanna eacnamaíochta ar thionscadail aonair.

8.          Sainaithníodh Eolas ar Bhainistiú Sócmhainní, a bhaintear as suirbhéanna a

             rinneadh ar bhail agus ar oiriúnacht foirgneamh scoile, mar ghné 

             thábhachtach de phleanáil straitéiseach eastát na scoileanna. Baineann sé le 

             bail fhisiceach agus oiriúnacht easát na scoileanna i ngach ceantar ar bhonn

             comhchoiteann. Is féidir riachtanais áiseanna le hinfheistíocht a chur i 

             gcatagóir go ginearálta i dtéarmaí baile, leordhóthain agus oiriúnachta mar 

             seo a leanas:

· Éilíonn bail díriú ar staid fhisiceach foirgneamh le feidhmiú sábháilte leanúnach agus riachtanais eile, a bhféadfadh baint a bheith acu le rialacháin foirgníochta nó le soláthar eile neamhoideachasúil reachtúil, a chinntiú.

· Éilíonn leordhóthain díriú ar líon agus eagar áiteanna do dhaltaí taobh istigh de scoileanna sa cheantar agus tharstu i.e. an bhfuil go leor áiteanna sa cheantar agus riachtanas a bhfuiltear ag súil leis á chur san áireamh?

· Éilíonn oiriúnacht díriú ar chumas foirgneamh riar do riachtanais curaclaim agus bainistíochta do líon  áirithe ar rolla agus cur le hardú caighdeán oideachais.

9.          Tá sé beartaithe go dtáirgfeadh an tÚdarás Oideachais agus Scileanna

             Pleananna Ceantair, agus go mbeadh siad siúd ina n-uirlisí tábhachtacha i

             dtaca le pleanáil straitéiseach de, agus in éineacht le hEolas ar Bhainistiú 

             Sócmhainní  agus le Pleananna Infheistíochta Straitéisí gur chuid bhunúsach

             de phróiseas éifeachtach cinnteoireachta iad.

10.        Ba chóir go léireodh Pleananna Ceantair próiseas comhairliúcháin, dúshláin, 

             agus comhshamhlaithe agus comhchruinnithe a ghabh an ÚOS de láimh ag 

             leibhéal áitiúil agus ba chóir go mbeadh tuairimí na n-earnálacha aonair mar 

             fhoinse eolais acu. Bheadh dearcadh trasearnála ag an ÚOS agus iad ag 

             cinneadh ar mholtaí do Phleananna foriomlána Ceantair do cheantar áitiúil.

11.        Ba chóir go mbainfeadh Pleananna Ceantair le réimsí a chumhdaíonn an

             soláthar seo a leanas:

· Naíscoileanna;

· Bunscoileanna;

· Iar-bhunscoileanna;

· Scoileanna Speisialta;

· Áiseanna Óige; agus

· Soláthar Breisoideachais.

12.        Is ráitis riachtanais a bheas sna Pleananna Ceantair agus beidh siad bunaithe

             ar anailís ar shonraí a ba chóir go gcuimseodh:

· líon na n-áiteanna scoile agus an toilleadh breise atá sa cheantar faoi láthair;

· an líon a bhfuiltear ag súil a bheas riachtanach ag an earnáil;

· an riachtanas le haon réasúnú agus éilimh ar áiseanna nua; agus

· deiseanna rannta agus comhoibrithe le oideachas a sheachadadh.

             Ba chóir dóibh a léiriú mar cuireadh sinéirgí ábhartha agus tionchair 

             thrasearnála san áireamh agus seasamh foriomlán á chinneadh i dtaca le 

             scála agus dáileadh an riachtanais reatha agus an riachtanais réamh-

             mheasta le háiteanna scoile agus le háiseanna óige i ngach ceantar. Is é a

             bpríomhthoradh, mar sin de, plean réamhdhearcach i dtaca le soláthar 

             áiteanna le riar don riachtanas réamh-mheasta thar an tréimhse a bhfuiltear

             ag pleanáil di.

13.        D’ullmhófaí Pleananna Ceantair i ndréachtfhoirm, bheadh siad faoi réir

             comhairliúcháin agus d’éileodh siad faomhadh an Roinn Oideachas (RO)

             agus, de réir mar is cuí, faomhadh an Roinn Fostaíochta agus Foghlama

             (RFF). D’oibreodh RFF agus RO i gcomhar lena chinntiú go gcomhlánaíonn

             infheistíochtaí san earnáil scoile agus san earnáil breisoideachais soláthar 

             agus nach ndúblálann siad é.

14.        Beidh sé riachtanach pleananna soiléire a fhorbairt thar earnálacha do gach

             ceantar. Bheadh roinnt tosca ina gcuidiú le seo a dhéanamh:

· comhthacair sonraí ar uimhreacha agus áiteanna a mbaineann gach earnáil úsáid astu;

· comhthuairim ar chritéir inbhuaine i leith scoileanna agus áiseanna;

· deiseanna agus moltaí rannta/chomhoibrithe;

· luach ar airgead/éifeachtúlacht costais na roghanna a mheas;

· tuairimí thuismitheoirí/dhaltaí/dhaoine óga ar roghanna; agus

· tuairimí leasanna earnála.

15.        Cé gur chóir don phróiseas pleanála bunaithe sa cheantar meastóireacht

             chuimsitheach ar riachtanas réamh-mheasta a sholáthar, ní féidir tabhairt faoi 

             chuid den riachtanas a aimsíodh ach tríd infheistíocht chaipitil. Mar sin de, 

             d’ullmhódh an ÚOS Pleananna Infheistíochta Straitéisí ar ‘léiriú intinne’ iad i 

             dtaca leis na riachtanais seo le hinfheistíocht. Beidh Pleananna Ceantair agus

             Eolas ar Bhainistiú Sócmhainní araon mar fhoinsí nuair a bheas Pleananna 

             Infheistióchta Straitéisí á n-ullmhú. Go ríthábhachtach, beidh siad ag brath ar 

             an leibhéal acmhainní (réamh-mheasta) a bheas ar fáil nuair a dhéanfar cinntí

             ar an Straitéis Infheistíochta agus ar an Bhuiséad. Tacóidh Plean 

             Infheistíochta Straitéisí le cur i bhfeidhm na moltaí i bPleananna Ceantair 

             agus cuirfidh sé ceisteanna baile, oiriúnachta agus maoinithe san áireamh

             nuair atá sé ag tabhairt cuir síos mhionsonraithe ar an bhealach chun tosaigh

             mar gheall ar infheistíocht i ngach ceantar. Beidh sé d’fhiacha ar Phleananna

             Infheistíochta Straitéisí tionchair agus sriantacht buiséid a bhreithniú, i 

             dtéarmaí caipitil agus acmhainní araon, agus moltaí a dhéanamh mar gheall 

             ar tosaíochtaí infheistíochta a shocrú agus cuntas gairid a thabhairt ar shonraí

             na hinfheistíochta.

16.        Ba chóir go dtabharfadh faomhadh Phlean Infheistíochta Straitéisí  ag an RO 

             tiomantas láidir go leor le pleanáil infheistíochta agus fála a cheadú. Leanfadh 

             a leithéid de thiomantas ag an leibhéal straitéiseach seo as faomhadh 

             tionscadal aonair taobh istigh den Phlean Infheistíochta Straitéisí de réir mar 

             dhéanfaí breithmheas eacnamaíochta orthu le linn tréimhse na pleanála. 

             Cuirfidh na Pleananna Infheistíochta Straitéisí iad féin, áfach, an comhthéacs

             (straitéiseach), ina dhéanfar a leithéid de bhreithmheasanna, ar fáil agus 

             soláthróidh na Pleananna Ceantair comhthéacs riachtanais ardleibhéil ar chóir

             go mbeadh socrú tosaíochtaí agus leagan síos teorainneacha níos 

             comhsheasmhaí  i leith breithmheasanna mar thoradh air. Meastar go 

             dtosódh obair ar bhreithmheasanna eacnamaíochta ar na tionscadail aonair

             san am a mbeadh na Pleananna Ceantair á n-ullmhú ionas go mbeadh siad 

             críochnaithe agus faofa in amscála réasúnta i ndiaidh chur i láthair an Phlean

             Infheistíochta Straitéisí a chumhdaíonn na blianta beaga seo romhainn.

Céimeanna a Bhaineann leis an Phróiseas

17.        Bheadh roinnt céimeanna ag baint leis an phróiseas pleanála bunaithe sa

             cheantar.

             Ginearálta
· An beartas roinne mionsonraithe agus an comhthéacs straitéiseach i leith pleanála bunaithe sa cheantar a shocrú ag an ÚOS;

· Ceantair áitiúla a shainiú do phleanáil bunaithe sa cheantar a chumhdóidh iar-bhunscoileanna, bunscoileanna agus naíscoileanna taobh istigh de na ceantair sin. Meastar go gcumhdódh roinnt pleananna an Tuaisceart;

· Paraméadair, toimhdithe agus tosca ar riachtanach a gcur san áireamh a leagan síos do phleanáil ceantar;

· Athbhreithniú a dhéanamh ar riachtanais eolais agus foinsí agus sriantaí a shainaithint;

· Grúpaí pleanála a bhunú a dhéanann ionadaíocht do gach leas oideachais ar chóir dóibh cuidiú i gcur in iúl don ÚOS faoin dóigh a b’fhearr arbh fhéidir tabhairt faoi riachtanais.

             Saincheantar

· Eolas ar Bhainistiú Sócmhainní a tháirgeadh

· Plean Ceantair a tháirgeadh

· Comhairliúchán ar Dhréachtphlean Ceantair

· Plean Ceantair a chur faoi bhráid RO

· Plean Ceantair a fhaomhadh

· Ionchur i dTáirgeadh Phlean Infheistíochta Straitéisí

· Plean Infheistíochta Straitéisí a fhaomhadh

· Breithmheasanna eacnamaíochta ar thionscadail a Tháirgeadh agus a Chur Isteach

· Dearbhú Cáilíochta na mbreithmheasanna eacnamaíochta

· Breithmheasanna eacnamaíochta a fhaomhadh.

Moltaí Forbartha

18.        Is é an fheidhm atá ag an mholadh forbartha reachtúil a chinntiú go gcuirtear 

             gach páirtí leasmhar ar an eolas  faoi athruithe suntasacha ar scoileanna atá

             beartaithe agus go mbíonn deis acu ráiteas a dhéanamh ar aon fhorbairt atá

             beartaithe a d’fhéadfadh dul i bhfeidhm orthu, sula ndéantar cinntí. I 

             gcomhthéacs pleanála bunaithe sa cheantar, ba chóir go mbeadh moladh

             forbartha comhsheasmhach le Plean Ceantair agus, más ábhartha, le Plean

             Infheistíochta Straitéisí agus le breithmheas eacnamaíochta, an áit a bhfuil

             athrú suntasach ar eastát na scoileanna beartaithe.

19.        Ba chóir go mbeadh deis ag earnálacha, scoileanna agus páirtithe leasmhara

             moltaí a thógáil leis an ÚOS nuair atá dréachtPhleananna Ceantair á n-ullmhú 

             nó nuair atá athbhreithniú á dhéanamh orthu. Ba chóir go sainaithneofaí athrú 

             a éilíonn moladh forbartha sa dréachtPhlean Ceantair i gcomhair 

             comhairliúcháin, i dtús báire nó le linn athbhreithnithe bliantúla, agus ba chóir 

             go mbeadh sé faoi réir breithmheasa eacnamaíochta faofa dá mba 

             riachtanach sin, cé go n-aithnítear gur féidir le cásanna eisceachtúla a bheith 

             ann nuair a éilíonn dálaí gan choinne athrú gasta. Is é an pointe atá ann nár 

             chóir do mholtaí forbartha a bheith neamhspleách ar tháirgeadh an Phlean

             Ceantair agus ar an phróiseas athbhreithnithe. D’fhanfadh an próiseas molta

             forbartha sa reachtaíocht le leasuithe nó forálacha nua a d’éileodh go 

             ndéanfaí measúnú ar aon mholadh forbartha i gcomhthéacs Phlean Ceantair. 

             Tá sé beartaithe go mbeadh riachtanas i gcónaí ann le comhairliúchán áitiúil 

             ar gach moladh forbartha d’athrú suntasach.

Ceantair Áitiúla

20.        Mhol Tuarascáil Bain “gur chóir go gcuimseodh ceantair áitiúla grúpaí 

             naíscoileanna, bunscoileanna agus iar-bhunscoileanna chomh maith le 

             soláthar breisoideachais inrochtana, agus, a mhéad is féidir, a bheith suite 

             taobh istigh de chríocha comhairle áitiúla amháin”. Níor shainigh Tuarascáil

             Bain na ceantair a ba chóir a úsáid; déanta na fírinne, nuair atá áiseanna á 

             bpleanáil níor chóir go gcuirfí críocha i bhfeidhm go docht nó léiríonn clárú le

             scoileanna an áit a bhfuil páistí ina gcónaí agus roghanna thuismitheoirí araon

             agus níl na nithe seo teoranta, mar shampla, ag críocha comhairlí áitiúla. Tá 

             riachtanas, mar sin de, le grúpa ceantar pleanála le cumhdach iomlán 

             geografach den réigiún a sholáthar agus aithnítear fosta gur dócha go mbeidh 

             difear idir ceantair uirbeacha agus ceantair thuaithe i dtaca le méid de.

21.        Tá sé beartaithe go mbunófar Pleananna Ceantair i dtosach ar cheantair 

             reatha Comhairlí Ceantair, nó ar ghrúpaí ceantar Comhairle. Tá roinnt 

             buntáistí ag baint leis an chur chuige seo, lena n-áirítear infhaighteacht sonraí

             agus comhchruinniú soláthair iar-bhunscoile thart ar bhailte ceantair. 

             Aithnítear, áfach, go mbeidh feidhm le solúbthacht nuair atáthar ag pleanáil do

             ghluaiseacht traschríche. Ba chóir fosta go nascfaí Pleananna Ceantair le 

             ceantair nua comhairle áitiúla. Tá na grúpaí pleanála bunaithe sa cheantar do

             sholáthar iar-bhunscoile a fógraíodh ar 4 Márta 2008 bunaithe ar na cúig 

             ceantair Bhord Oideachais agus Leabharlainne ar comhbhailiúcháin de 

             cheantair reatha Comhairlí Ceantair iad.

Feidhmeanna agus Freagrachtaí

22.        Mar údarás réigiúnach, ba chóir go mbeadh an ÚOS in ann pleananna a 

             fhorbairt thar earnálacha agus chríocha ar bhealach nach féidir leis na 

             comhlachtaí reatha oideachais a dhéanamh agus, mar sin de, 

             comhsheasmhacht, éifeachtacht agus éifeachtúlacht níos mó a chur i 

             bhfeidhm ar phleanáil eastáit. Bheadh feidhmeanna agus freagrachtaí 

             éagsúla, ach ina dhiaidh sin comhlántacha, ag RO agus ÚOS i dtaca le

             pleanáil bunaithe sa cheantar de.

23.        Bheadh RO freagrach as:-

· an beartas agus an creat straitéiseach a leagan síos agus a chinntiú go n-oibríonn an ÚOS taobh istigh díobh;

· an buiséad a shocrú (in éineacht le grúpaí eile);

· comhairle agus treoir a chur ar fáil don ÚOS ar phleanáil bunaithe sa cheantar;

· Pleananna Ceantair, Pleananna Infheistíochta Straitéisí agus breithmheasanna eacnamaíochta, más ábhartha, a cheistiú agus a fhaomhadh;

· táscairí oideachais agus critéir eile a leagan síos agus úsáid a bhaint astu (in éineacht leis an ÚOS);

· an t-idirphlé faofa leis an Roinn Airgeadais agus Pearsanra i leith buiséad agus breithmheasanna.

24.        Bheadh na nithe seo a leanas ag an ÚOS:-

· freagracht fhoriomlán as an eastát a phleanáil ag cloí leis an bheartas agus leis an chreat straitéiseach atá leagtha síos ag RO;

· ról lárnach i bpleanáil an eastáit ar bhonn ceantair áitiúil, ag dul i dteagmháil le hearnálacha agus le páirtithe leasmhara de réir mar is riachtanach;

· freagracht as Eolas ar Bhainistiú Sócmhainní, Pleananna Ceantair agus Pleananna Infheistíochta Straitéisí a tháirgeadh;

· freagracht as táscairí oideachais agus critéir eile a leagan síos agus úsáid a bhaint astu (in éineacht le RO);

· freagracht as comhoibriú trasearnála a éascú agus a spreagadh;

· freagracht as breithmheasanna eacnamaíochta a tháirgeadh;

· freagracht as cur i bhfeidhm.

25.        Dhéanfadh leasanna earnála oideachais na nithe seo a leanas:-

· ionadaíocht a dhéanamh do leasanna, riachtanais agus tuairimí taobh istigh den phróiseas pleanála bunaithe sa cheantar, i spiorad agus i gcleachtas cuir chuige bunaithe sa cheantar, agus a gcuireann siad leis an chóras ina iomláine á chur san áireamh;

· a bheith rannpháirteach i mbearta comhairliúcháin le eolas a chur ar fáil i leith forbartha beartais;

· baint a bheith acu le grúpaí pleanála bunaithe sa cheantar;

· eolas ábhartha a chur ar fáil;

· comhairle a chur ar fáil de réir mar is riachtanach;

· dul i dteagmháil leis an ÚOS i mbearta monatóireachta agus le réitigh a aimsiú; agus

· féachaint le comhaontú a fháil le hearnálacha eile.

26.        Pléann Páipéar Beartais ARP roimhe seo le haghaidh comhairliúcháin 

             (Páipéar 21) le ceist tacaíochta earnála iar-ARP. I dtaca leis an phróiseas 

             pleanála bunaithe sa cheantar go sainiúil de, nótálann Páipéar 21 go dtacófaí 

             le hearnálacha trí sholáthar maoinithe d’acmhainn ghairmiúil le:-

             “a bheith rannpháirteach i bpleanáil an eastáit scoile, measúnú a dhéanamh 

             ar sholáthar reatha agus ar sholáthar leanúnach taobh istigh den earnáil, a 

             bheith rannpháirteach i bpleanáil bunaithe sa cheantar atá comhordaithe ag 

             an ÚOS agus a bheith páirteach, nuair is cuí, i bpróisis pleanála straitéisí, 

             agus pleanáil phobail san áireamh.”
27.        Beidh feidhm thábhachtach chomh maith ag An Chigireacht Oideachais agus
             Oiliúna (COO) i rith céimeanna pleanála bunaithe sa cheantar, lena n-áirítear

             sainchomhairle a chur ar fáil de réir mar is riachtanach agus freastal ar 

             chruinnithe na ngrúpaí pleanála bunaithe sa cheantar le cois a 

             bhfeidhmeanna reatha cigireachta agus comhairleacha.

28.        Déantar achoimre ar na feidhmeanna agus freagrachtaí seo sa tsreabhchairt 

             in Aguisín A agus sa tábla thíos:

	
	An Roinn

Oideachais
	An tÚdarás Oideachais

agus Scileanna
	Páirtithe Leasmhara Earnála Scoile

	Beartas
	Beartas agus creat  straitéiseach pleanála agus comhthéacs a sholáthar a léiríonn moltaí Thuarascáil Bain, lena n-áirítear treoir ar cheantair áitiúla agus na tosca a ba chóir a chur san áireamh nuair atá Plean Ceantair á cheapadh. 
	Cur le ceapadh beartais agus treorach ag tarraingt ar thaithí ar obair phraiticiúil i measc phobal an oideachais.
	A bheith páirteach i mbearta comhairliúcháin le eolas a chur ar fáil le linn beartas a bheith á cheapadh.

Tabharfaidh an Fóram Comhairleach ar Oideachas comhairle ar cheisteanna beartais fosta.

	Oibríochtúil
	Treoir a sholáthar don ÚOS de réir mar is riachtanach ar tháirgeadh Eolais ar Bhainistiú Sócmhainní, ar Phleananna Infheistíochta Straitéisí agus ar Phleananna Ceantair.
	Freagracht fhoriomlán oibríochtúil a bheith acu as an eastát a phleanáil ar bhonn ceantair áitiúil, taobh istigh den chreat straitéiseach atá curtha ar fáil ag RO.
	Leasanna earnála a bheith páirteach i ngrúpaí pleanála ceantair áitiúil le cur leis an phróiseas pleanála bunaithe sa cheantar

	Táirgeadh agus Faomhadh Pleananna
	Pleananna Ceantair agus Pleananna Infheistíochta Straitéisí a cheistiú agus a fhaomhadh (a cheadú), ag déanamh teagmhála de réir mar is riachtanach le grúpaí eile, agus RFF san áireamh.

Scrúdú a dhéanamh ar phromhadh/ráthaíocht, iniúchadh agus ó am go céile ar dhul chun cinn.
	DréachtPhleananna Ceantair atá faoi réir comhairliúcháin a tháirgeadh, an próiseas comhairliúcháin a bhainistiú, agus Pleananna Ceantair deiridh a chur faoi bhráid RO le haghaidh faofa. Pleananna Infheistíochta Straitéisí a chur faoi bhráid RO le haghaidh faofa.
	Cur le táirgeadh Pleananna Ceantair ÚOS trí pháirt a bheith acu i ngrúpaí pleanála ceantair áitiúil.

	Breithmheasan

na Eacnamaíochta a Fhaomhadh
	Breithmheasanna eacnamaíochta agus moltaí forbartha ábhartha a fhaomhadh le linn tréimhse na hinfheistíochta (faoi réir teoirainneacha tarmligthe ÚOS ar chaiteachas caipitil). Beidh feidhm faofa ag RAP chomh maith i leith tionscadail thar thairseacha áirithe comhaontaithe luacha
	Breithmheasanna a dhéanamh ag leibhéal tionscadail (atá thar theoirainn tarmligthe ÚOS) agus iad a chur faoi bhráid RO le haghaidh faofa.
	Cuidiú le ÚOS Breithmheasanna Eacnamaíochta a tháirgeadh trí eolas ábhartha a sholáthar.


	Sonrú Ceantar
	Cur chuige i leith ceantar áitiúil a chomhaontú in éineacht le ÚOS.
	Ceantair áitiúla a shonrú in éineacht le RO.
	Comhairle a thabhairt de réir mar is riachtanach.

	Grúpaí Pleanála
	
	Grúpaí pleanála, ar ionadaithe do gach leas oideachais iad, a bhunú, a threorú agus a chomhordú de réir mar is riachtanach.
	Ionadaíocht chuí earnála ar ghrúpaí pleanála a chinntiú.

	Táscairí Cáilíochta, Sonraí agus Monatóireacht
	Táscairí cáilíochta oideachais agus critéir eile a leagan síos agus úsáid a bhaint astu (in éineacht le ÚOS).

Teacht ar chumas bailithe sonraí agus anailís a dhéanamh orthu, ag baint úsáide as teicneolaíocht nua-aimseartha bailithe sonraí mar sheirbhís do gach comhpháirtí oideachais.
	Táscairí cáilíochta oideachais agus critéir eile a leagan síos agus úsáid a bhaint astu (in éineacht le RO).

Iniúchadh mionsonraithe ceantarbhunaithe a dhéanamh ar sholáthar (agus an soláthar i BO san áireamh), agus ina dhiaidh sin, na sonraí a eascróidh as a choinneáil agus a thabhairt suas chun dáta go rialta.

Monatóireacht a dhéanamh ar sholáthar bunaithe sa cheantar os coinne na dtáscairí cáilíochta agus na gcritéar eile; tosca a aithint a chuireann in iúl go bhfuil riachtanas le hathbhreithniú ar sholáthar; smaointe nuálacha a chur chun cinn le breithniú; tús a chur le plé leis na leasanna earnála agus pobail; agus oibriú le grúpaí eile le baic ar fhorbairtí inmhianaithe a chur i leataobh.

Cumas bailithe sonraí agus anailís a dhéanamh orthu a bhaint amach agus a choinneáil, ag baint úsáide as teicneolaíocht nua-aimseartha bailithe sonraí mar sheirbhís do gach comhpháirtí oideachais.
	Cuidiú le soláthar eolais a chuirfidh ar chumas ÚOS an obair seo a dhéanamh.

Comhoibriú le ÚOS i mbearta monatóireachta agus i dteacht ar réitigh.

	Rannadh/

Comhoibriú
	In éineacht le RFF, dreasachtaí a fhorbairt le tacú le scoileanna áitiúla agus iad a spreagadh le leibhéil reatha áiseanna rannta agus foirne rannta a ardú agus a gcomhpháirtíocht a fhorbairt a thuilleadh thar scoileanna agus BO


	Comhoibriú trasearnála a éascú agus a spreagadh agus deiseanna agus riachtanais a aimsiú le smaointe nuálacha le breithniú a fhorbairt agus a thabhairt chun cinn, a spreagfaidh agus a ghríosóidh go réamhghníomhach naisc agus comhoibriú leis na húdaráis oideachais le baic agus dóigheanna lena maolú a aithint.
	Féachaint le comhaontú a chothú le hearnálacha eile.

Dul i dteagmháil agus cuidiú le ÚOS le réitigh a aimsiú.


Comhairliúchán ar DhréachtPhleananna Ceantair

29.        Mhol Tuarascáil Bain “I bpleanáil bunaithe sa cheantar, ba chóir go mbeadh 

             an rogha ag an Údarás Oideachais agus Scileanna dul i gcomhairle go 

             díreach le pobail le tuairimí a fháil ar roghanna i leith soláthair oideachais 

             agus go mbreithneofaí an t-eolas a gheofaí in éineacht le measúnuithe ar 

             riachtanas a bhí déanta ag na hearnálacha éagsúla scoile.”
30.        Agus an Plean Ceantair á dhréachtú acu, ba chóir go mbeadh ÚOS in ann 

             úsáid a bhaint as grúpa(í) pleanála bunaithe sa cheantar agus as foinsí eile

             eolais de réir mar is riachtanach. Ba chóir go mbeadh ionadaíocht ag na

             leasanna earnála oideachais ar na grúpaí seo agus beidh cion tábhachtach

             acu le cur le táirgeadh Pleananna Ceantair ag an ÚOS. Nuair a bheas an 

             dréachtPhlean Ceantair críochnaithe beidh sé riachtanach an comhairliúchán 

             a leathnú le gach páirtí leasmhar a chumhdú.

31.        Ba chóir go mbeadh tuairisc ar anailís ar fhreagairtí don chomhairliúchán sa

             Phlean Ceantair, agus sainaithint aon athruithe a rinneadh ar an Phlean

             Ceantair mar gheall ar an bheart comhairliúcháin san áireamh. Ba chóir go 

             gcuirfí an Plean Ceantair deiridh faoi bhráid Ro go foirmeálta ansin le 

             haghaidh faofa.

Faomhadh Pleananna Ceantair

32.        Beidh sé riachtanach ag RO measúnú a dhéanamh ar an Phlean Ceantair 

             agus dul i dteagmháil leis an ÚOS agus, nuair is cuí, le ranna eile faoi 

             cheisteanna a shainaithníonn sí. Go dtí go réitítear a leithéid de cheisteanna 

             go sásúil, ba chóir do RO an Plean Ceantair a fhaomhadh faoi réir coinníll ag

             baint le hinfhaighteacht acmhainni lena chur i bhfeidhm agus le cúrsaí luach 

             ar airgead ag leibhéal tionscadail.

Timthriall Pleanála Bunaithe sa Cheantair

33.        Beidh feidhm le athbhreithniú a dhéanamh ar Phleananna Ceantair ar bhonn

             rialta agus leis na haidhmeanna le haghaidh athraithe a léiriú go 

             trédhearcach. Ba chóir go mbeifí in ann Pleananna Ceantair a athbhreithniú / 

             a thabhairt suas chun dáta de réir mar a bhíonn tacair thábhachtacha sonraí 

             ar fáil, go bliantúil b’fhéidir, ach ba chóir fosta go n-aithneofaí an riachtanas 

             leis an dúil sa tseasamh is déanaí agus an saothar a bhainfeadh le Pleananna

             Ceantair, a bhfuil dearcadh níos fadtéarmaí ag baint leo, a thabhairt suas 

             chun dáta a bheith i gcothromaíocht le chéile.

Amscála Cuir i bhFeidhm

34.        Beidh freagracht as phleanáil bunaithe sa cheantar ar bhonn trasearnála ag 

             an ÚOS nuair a bhunófar go hiomlán é. Beidh an t-amscála ag brath ar rith 

             reachtaíochta ag an Tionól. Ina dhiaidh sin, agus na próisis a bhaineann leo, 

             táthar ag súil go nglacfaidh sé am sula n-ullmhaítear Pleananna Ceantair ar 

             an bhonn seo.

35.        Idir an dá linn is féidir gnéithe de phleanáil bunaithe sa cheantar a ghabháil de

             láimh i dtaca le hanailís sonraí i leith ceantar áitiúil agus leis na ceisteanna 

             agus na critéir de atá ábhartha do shainaithint agus d’fhaomhadh tionscadal in

             eiseamláir pleanála bunaithe sa cheantar. Tá an earnáil Oideachais fosta  i 

             mbun gnéithe de phleanáil cheantair a fhorbrófar in éineacht leis an Roinn

             Oideachais sa tréimhse sula mbunaítear an ÚOS. Leagadh amach moltaí i 

             ráiteas an Aire ar 4 Márta i leith grúpaí áitiúla a bhunú sa tréimhse 

             eatramhach le pleanáil bunaithe sa cheantar don earnáil iar-bhunscoile a 

             dhéanamh agus táthar ag súil le tuairisc ón Lárghrúpa Pleanála Ceantair faoi

             Mhí Feabhra 2009.

Aguisín A


























BEARTAS, STIÚIR AGUS TREOIR RO A BHAINEANN LE PLEANÁIL BUNAITHE SA CHEANTAR 





A gcuireann ÚOS le forbairt beartais agus treorach bunaithe ar  thaithí





                                 _____PLEANANNA CEANTAIR_____








Comhairliúchán ar dhréacht PCí





Grúpaí Pleanála Ceantair agus leasanna earnála san áireamh








Sonraí agus Anailís





Comhairle ó RO agus ó COO








Moltaí Forbartha atá comhsheasmhach le Pleananna Ceantair





DréachtPhleananna Ceantair ÚOS  


(rollach/atriallach)








Faomhadh PC ag RO








Eolas Buiséid ó RO








Plean Ceantair Faofa





Eolas ar Bhainistiú Sócmhainní








Sainaithint Tionscadal, Fáil agus Socrú ar Thosaíochtaí





���_____PLEAN INFHEISTÍOCHTA STRAITÉISÍ (PIS)_____








DréachtPIS ÚOS





Faomhadh PIS ag RO





____________AG SEACHADADH TIONSCADAL____________








PIS Faofa





Plean Ceantair Faofa





Eolas Dearaidh agus Monatóireacht – Measúnúithe Iarthionscadail





Nuair is ábhartha, Moltaí Forbartha faofa bunaithe ar roghanna roghnaithe i mbreithmheasanna eacnamaíochta comhsheasmhach le Pleananna Ceantair





Táirgeann RO breithmheasanna eacnamaíochta bunaithe ar Eolas ar PIS agus ar Phleananna Ceantair – Faofa nuair is  riachtanach ag RO agus RAP




















